ՀԻՄՆԱՎՈՐՈՒՄ
[bookmark: _GoBack]   «Հայաստանի Հանրապետության 2021 թվականի պետական բյուջեում վերաբաշխում ու Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ ու լրացումներ կատարելու և Կադաստրի կոմիտեին գումար հատկացնելու մասին» Հայաստանի Հանրապետության կառավարության որոշման նախագծի

   «ՀՀ 2021 թվականի պետական բյուջեի մասին» ՀՀ օրենքով հաստատված ՀՀ կառավարության պահուստային ֆոնդից Կադաստրի կոմիտեին գումար հատկացնելու անհրաժեշտությունը պայմանավորված է.
1. «ARPIS» համակարգում «Դատական գործերի վարման» մոդուլի ստեղծման համար, անհրաժեշտ է դատարանների կողմից ներկայացված որոշումները, ծանուցումները, եզրափակիչ դատական ակտերը մուտքագրելու և ներքին փաստաթղթաշրջանառությունը առցանց միջավայրում իրականացնելու համար:
2. ՀՀ կառավարության 2021 թվականի հունվարի 14-ի N 39 - Ա որոշմամբ Կադաստրի կոմիտեին՝ Շիրակի մարզային ստորաբաժանման տեղակայման նպատակով, հատկացված ք. Գյումրի, փ. Մանուշյան 8 հասցեում գտնվող շենքի անվտանգության համակարգի տեղադրման աշխատանքների ապահովման համար:
   Հաշվի առնելով բյուջետային ծախսերի հնարավորությունների սահմաններում լիարժեք կարգավորման անհնարինությունը՝ առաջարկվում է ՀՀ կառավարության պահուստային ֆոնդից Կադաստրի կոմիտեին հատկացնել բյուջետային ծախսերի տնտեսագիտական դասակարգման «Մասնագիտական ծառայություններ» հոդված 4241-ով 20,000.0 հազար:
Միաժամանակ հայտնում ենք, որ ՀՀ կառավարության 2021 թվականի հունիսի 24-ի N 1063-Ն որոշմամբ Կադաստրի կոմիտեի ծախսերի նախահաշվում նվազեցվել է բյուջետային ծախսերի տնտեսագիտական դասակարգման հոդվածների «Աշխատողների աշխատավարձեր և հավելավճարներ» հոդված 4111-ից 19,580.0 հազար դրամ, «Գեոդեզիական քարտեզագրական ծախսեր» հոդված 5133-ից 3,987.9 հազար դրամ և ավելացվել է «Վարչական սարքավորումներ» հոդված 5122-ով 23,567.9 հազար դրամ ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» N 650-Լ որոշման 1-ին հավելվածի 335.1 կետով «Հանրապետության տարածքի օդալուսանկարահանում, օրթոֆոտոհատակագծերի և թվային բարձունքային մոդելի ստեղծման աշխատանքներ» նախատեսված միջոցառման աշխատանքների իրականացման ընթացքում հավաքագրված տվյալների պահպանման և մշակման համար ահրաժեշտ սերվերային և հարակից սարքային միջոցների գնում կազմակերպելու համար։ 

   «Հայաստանի Հանրապետության 2021 թվականի պետական բյուջեում կատարվող վերաբաշխում ու Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ ու լրացումներ կատարելու և Կադաստրի կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունումը ՀՀ 2021 թվականի. պետական բյուջեում ծախսերի և եկամուտների փոփոխության չի հանգեցնում:

   «Հայաստանի Հանրապետության 2021 թվականի պետական բյուջեում կատարվող վերաբաշխում ու Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ ու լրացումներ կատարելու և Կադաստրի կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
